
Prelacio cf 

cum uariis 
 
Recolite quanta et qualia me audiente atque probante de administracione pontificis qui 
populi sui commissa cura post habita, ardencius bona presencia desiderat quam futura, et 
oblitus quod non solum de se sed eciam de grege sibi credito racionem pastori pastorum 
omnium reddat, sua suorumque detrimenta non cogitat quem non delinquencium peccata 
contristant, nec proficiencium bona letificant; sed de se tantum plerumque autem nec de 
se omnino sollicitus, quid suis boni aut mali uegetatur ignorat; qui non predicat 
perseueranciam iustis, penitenciam prauis, contemptum mundi conuersis, futuras penas 
auersis. 
 
Prosper de uita contemplatiua libro I. 
________ 
 
Varia in MANUSCRIPTIS (B C M) et in IMPRESSIS (P V1  V2  L1  L2): 
 
atque] et P V1  V2  L1  L2; sui om. (cor. in marg.) M; quam] quasi P V1  V2  L1  L2; et oblitus] 
oblitus et V2  L1  L2; credito] reddito C; pastori] pastorum M; reddat] reddet V2  L1  L2; suis] 
aut add. (del. intra) M; uegetatur] negatur P V1  V2  L1  L2; qui non predicat om. (cor. in 
marg.) M; penitenciam] iustis penitenciam add. (del. intra) M; libro I. om. C 


